
Аннотация: Ушбу мақолада Миллий маънавиятимиз сарчашмаларида никоҳнинг 

ва оиланинг муқаддаслиги тўғрисидаги ўгитлар жамиятнинг ҳар бир фуқоросини 

тарбияловчи шундай омилдирки, улар орқали ѐшларда оила ва никоҳ тўғрисидаги 

монанд тушунча ва тасаввурларни шакллантириш мумкин бўлади. Бундаги етакчи 

ғоя никоҳдагилар ўртасида аҳиллик бўлсагина никоҳнинг мустаҳкам бўлиши ғоясидир. 

Зеро, бу ўз навбатида жамиятнинг ва унинг ҳар бир фуқаросининг ривожига фақат 

ижобий таъсир кўрсатиши ѐритиб берилган. 

Калит сўзлар: оила, омил,  ижтимоий, ғоя, халқ, миллат, стереотип мотив, 

никоҳ,  жамият. 

Аннотация:  В данной статье учение о святости брака и семьи в истоках 

нашей национальной духовности является фактором, воспитывающим каждого 

гражданина общества, посредством которого возможно сформировать у молодежи 

подобное понимание и восприятие семьи и брака. Основная идея заключается в том, 

что брак может быть крепким только при наличии гармонии между супругами. 

Ведь это, в свою очередь, оказывает только положительное влияние на развитие 

общества и каждого его гражданина. 

Ключивые слова: семья, факт, социалност, идея, народ, националность, 

стереотип, мотив, брак, обшество. 

Annotation: In this article, the doctrine of the sanctity of marriage and family in the 

origins of our national spirituality is a factor that educates every citizen of society, through 

which it is possible to form a similar understanding and perception of family and marriage 

among young people. The main idea is that a marriage can only be strong if there is harmony 

between the spouses. After all, this, in turn, has only a positive impact on the development of 

society and each of its citizens. 

Key words: family, fact, socialist, idea, people, nationality, stereotype, motive, marriage, 

society. 

 

Оила ҳар бир халқнинг, миллатнинг давомийлигини сақлайдиган, миллий 

қадриятларнинг ривожини таъминлайдиган, янги авлодни дунѐга келтириб, уни 

маънавий ва жисмоний баркамол қилиб тарбиялайдиган, жамиятнинг асосий негизи 

ҳисобланувчи муқаддас маскандир шунингдек, оила тарбиянинг бошланғич 

эмоционал, ижтимоий муносабатлар шахслараро ижтимоий алоқаларни 

шакллантирадиган макон. Шунинг учун ҳам мамлакатимизда оила ва унинг 

муқаддаслигини таъминлаш билан боғлиқ масалалар давлат сиѐсати даражасига 

кўтарилган. 

Миллий қадриятларнинг дастлабки нав-ниҳоллари оилада юзага келади, ўсади ва 

келгусида ўз мевасини беради. Ўзбек оиласи азалдан соғлом турмуш тарзи, муомала 

маданиятини сақлаб келган. Бу ўз навбатида ота-она ва фарзандлар муносабатларида 

ҳамда уй-жойни, рўзғорни саранжом тутиш, озодалик тамойилларини авлодларга 

сингдириб боришда ўз аксини топган. Оиланинг фарзандга ўтказадиган таъсир кучи 

нихоятда улкандир. Ҳар бир оиланинг мустаҳкамлиги, оила аъзоларининг тинч ва 

фаровон ҳаѐт кечириши, ўзаро ҳурмат ва иззатда яшаши бу ѐшларни келгуси ҳаѐтга 

тайѐрлашда муҳим омилдир. 

Аввало оила қураѐтган ѐшлар маънан, руҳан, жисмонан умуман ҳар тамонлама 

соғлом бўлишлари лозим, чунки соғлом ота-онадан соғлом фарзанд туғилади. 

Оилавий турмуш қуришга тайѐрланаѐтган йигит ва қизлар англанган мотивлар 

асосида ўз никоҳларини қуришлари ва оилавий муносабатларни ижобий фонда 

ташкил этиш бўйича етарли билимларга эга бўлишлари, улар турмуш қуришларидан 

олдин оила қуриш сабабларини тўлиқ англаб етишлари, муқаддас никоҳни қадрият 

сифатида ардоқлашишига ѐрдам беради. 

Никоҳ олди омилларининг асоси ҳам – шу никоҳ қурилишига сабаб бўлган 

никоҳ мотивларидир. Улар турлича талқин қилинсада, асосан севги туфайли оила 

қуриш, яъни ѐшлар оила қуришдан аввал бир-бирларини севиб, маълум бир муддат 

севиб-севилиб юрганларидан, сўнг шу ўзаро севгининг маҳсули сифатида бир-

бирларининг висолига тўй қилиб, оила қуриб етишадилар. Шунингдек, иккинчи 

классификацияси моддий ѐки ўзга манфаатдорлик туфайли оила қуриш. Бунда ѐшлар 

оила қурар эканлар ниманидир ҳисобга олган ҳолда, маълум бир мақсадни кўзлаб 

оила қуришлари мумкин, масалан, бойликни, мансабни, моддий ѐки ижтимоий 

манфаатдорликни кўзлаган ҳолда  ўзининг ижтимоий-иқтисодий аҳволидан қутулиш, 

«ѐлғизликдан қутулиш» ва бошқалар. 

Никоҳ мотивлари классификациясидан яна бири – стереотип бўйича оила қуриш 

деб аталади. Бу тоифа ѐшларда олдинги мотивларнинг иккаласи ҳам кузатилмаслиги 

мумкин. Улар оила қурар эканлар, стереотипларга қарайдилар. Агар шу никоҳ олди 

омилларининг оилани юзага келишига таъсири ноўрин бўлса, у шошилинч, бўш, 

қийшиқ қурилса, унинг устига ўрнатилган оила иморатининг девори ҳам қийшиқ ва 

омонат бўлиб бораверади ва у шу иморатнинг бир куни келиб қулаши, бузилиб 

кетиши хавфини туғдиради. Бундай пойдевор устига қурилган иморат қулаб 

тушмагани, бузилиб кетмагани тақдирда ҳам унда истиқомат қилувчиларга 

хотиржамлик, тинчлик, қувонч бахш эта олмайди. Улар доимо қандайдир бир 

хавотирда, ҳадикда, ноқулайликда, хижолатда яшашларига тўғри келади. 

Ҳар қандай йигит ва қиз оила қурар эканлар уларда оилавий ҳаѐт ҳақида маълум 

тушунчалар, дунѐқараш ўз ота-оналари оиласи, ўзи тиғилиб ўсган оила, у ерда 

шаклланган урф-одатлар, анъаналарга кўра шаклланган бўлади. Янги барпо этилган 

оилада эса мутлақо бошқача, яъни шу оилагагина хос бўлган дунѐқараш шакллана 

бошлайди. Оила қурган ѐшларнинг дунѐқараши, тушунчалари қанчали юқори бўлса, 

уларнинг бир-бирига мослашиши ҳам осон бўлади 

Оилавий муносабатларнинг мустаҳкамлигига ижтимоий-психологик, маданий, 

жинсий муносабатларнинг мутаносиблигига боғлиқ. 

Оила қуришнинг асосий мотивларидан бири – бу оила инсоннинг янгича, ҳеч 

кимга ўхшамайдиган беназир хусусиятларини кўрсатиб берувчи, ривожлантирувчи 

омил ҳисобланади. Инсон маълум пайтда, маълум бир ѐшга ҳамда имкониятга эга 

бўлгач, оила қуриши лозимлигини тушуниб етади, ҳис қилади. Буни ҳамма қилиши 

кераклиги ва қилаѐтгани учун эмас, балки ички бир хоҳиш туфайли, кераклиги учун 

тушунади. Тўғри, кўпчилик оила қураѐтган ѐшлар буни ота-онасининг, дўстларининг 

таъзйиқи остида, ота-онасидан ҳоли яшаш истаги асосида қиладилар. 

Оила қуришнинг яна бир мотиви – олишдан кўра кўпроқ бериш, яъни тур муш 

ўртоққа меҳр-муҳаббат, оилавий тинчлик, бахт ато этиш. Қизлар турмушга чиқар 

экан, йигит кишидан ҳимояни, моддий таъминланишни, фарзанд кўришни истайди. 

Эркак киши ҳам ўз навбатида оилавий тинчлик-тотувлик, бахт ва ҳоказоларни 

хоҳлайди. Аслида турмуш қуришдан кўзланган мақсад, нимагадир эга бўлмоқ экан, 

демак буни тушуна оладиган ҳамда сенга шу нарсаларни бера оладиган инсонни 

учратиш ва у билан оила қуриш лозим бўлади. 

Яна бир муҳим омил – бу оилавий муносабатларда тўғрилик, ҳалоллик, поклик 

ҳисобланади. Оила қурган эр ва хотиннинг муносабатларидаги тўғрилик, ҳалоллик 

покликни кўрган, ҳис этган фарзандлар буни ўз ҳаѐтларида тадбиқ этадилар. 

Тўғриликни, ҳалолликни инсон аввало ўзидан бошлаши лозим, шундан кейин у 

донолик ва ақллиликка эришади. Кўпинча инсонларни ѐлғончиликка, нотўғриликка 

йўл қўйишига маълум бир сирни очилиб қолишидан қўрқиш, ғурурини топталишидан 

қўрқиш туртки бўлади.. 

Оилавий мотивлардан яна бири – фарзанд кўриш, фарзандли бўла олиш 

омилидир. Лекин фарзанд кўришдан аввал эр ва хотин бунга тайѐр эканлиги жуда 

муҳим. Яъни фарзанд оилада эр-хотиннинг бир-бирига бўлган муҳаббати, бир-бирини 

тушуниши, ҳурмат қилиши асосида дунѐга келиши лозим. Шундай экан, эркак ҳар 

куни, ҳар сонияда ўзида ижобий сифатларни шакллантириб бориши, фарзанд кўришга 

руҳан тайѐргарлик кўриши, туғилажак фарзандига намуна бўла олишга ҳаракат 

қилиши зарур, аѐли ҳам ўз навбатида худди шундай аҳлоқий сифатларни ўзида 

мужассам эта олиши шарт, шундан кейингина бундай оилада дунѐга келган фарзанд 

ҳақиқий бахтли, севимли фарзандга айланади. 

Оиланинг асосий мотивларидан яна бири – жинсий ва эмоционал муносабатлик, 

яъни бир-бирига ушбу жиҳатга кўра мос келиш ѐки келмаслик ҳам муҳим аҳамият 

касб этади. 

А.Б.Добрович турмуш қуриш  англанмаган мотивлар гуруҳини ишлаб чиқди. 

Унга кўра мотивлар қуйдагиларни ташкил этди: 

- ўзаро келишилган актѐрлик, романтик ролларни ўйнаш; 

- умумий қизиқишлар, қизиқишларнинг мос тушишини қалбларнинг яқинлиги 

деб тушунилади; 

- интим омад, жинсий муносабатдаги омадни яхши кафолатланган оила қуриш 

деб эътироф этиш; 

- бир-бирига осон эришиш имконияти, турмуш қуриш олди муносабатларда жалб 

қилувчи мотив; 

- рахм-шавқат, айбдорлик, қарздорлик мотиви,  турмуш қуришни ўзининг бурчи 

деб билиб, ҳаѐт саҳнасида олийжаноблик ролини бажариш деб талқин қилинади; 

- тартиблилик, атрофдагиларнинг фикрига биноан турмуш қуришга интилиш, 

маъсулият хисси; 

- фойда топиш, турмуш қуриш эвазига уй, маблағли бўлиш; 

- қасд олиш, хафа қилган инсонга нисбатан қассдан турмуш қуриш; 

- якка қолишдан қўрқиш, ўз муаммоларини ечиш, келажакдаги ҳаѐтидан 

қўрқишдан холи бўлиш учун оила қурилади. 

Никоҳга етуклик тушунчаси ўз навбатида ўта мураккаб ва нисбий тушунчадир. 

Чунки одам доимо ривожланиб, такомиллашиб борувчи, касб-ҳунар фаолиятида ѐки 

маънавий ва ахлоқий ривожланишида мунтазам янгидан янги чўққиларга еришиб 

борувчи мавжудотдир. Агар одамни у ѐки бу фаолиятга «тўла етуклиги» ҳақида 

гапирадиган бўлинса, демак, бу унинг маълум бир чегарага эришгани ва ундан ортиқ 

ривожланиш мумкин эмаслигини билдиради. Шунинг учун ҳам одамнинг никоҳга ѐки 

бирон-бир фаолиятга етуклиги ҳақида гапирилганда «етуклик» тушунчаси том 

маънода ўринли бўла олмайди. Шунинг учун ҳам одамнинг «етуклиги», айниқса 

никоҳга, оилавий ҳаѐтга «етуклиги» ҳақида гапирилганда бу тушунчадан маълум бир 

умумқабул қилинган стандарт, ўртача меъѐр, маълум бир шартли «ўлчов бирлиги», 

кўрсаткичлар ва шу кабилар сифатидагина фойдаланилади. 

